
Stáhtaráđi ásahus 

luossabivddu mearreáigásaš gieldimis Deanu čázádagas jagi 2021 

Stáhtaráđi mearrádusa mielde mearriduvvo guolástanlága (379/2015) 52 § 2 momeantta ja 55 
§ vuođul:  
 

1 § 
 

Luossa lea ráfáidahtton miessemánu 1 beaivvi rájes gitta juovlamánu 31 beaivvi rádjái  2021  
čuovvovaš Deanu čázádaga luossagoargŋunviidodagain:  

1) Deanu váldooali, Anárjoga ja Skiehččanjoga viidodagat, main Suoma ja Norgga váldegotti 
rádjá manná;  

2) Buolbmatjávri, Gálddašjohka Luovosvárjoga njálmmi rádjái, Badje-Buolbmátjohka  Bad-
jegoržži rádjái, Luossajohka Luossajávrri rádjái, Morešveaijohka njeallje kilomehtera bajás 
luoitinsajis Badje-Buolbmátjoga rádjái sihke Skihpajohka vuosttaš luobbala rádjái;  

3) Veahčajohka Veahčajávrri rádjái ja Váišjohka Váišluobbala rádjái; 
4) Ohcejohka Mierašjávrri rádjái, Čársejohka Liŋkinjohnjálmmis 10 kilomehtera bajás Geavu 

Fiellogáhjoga njálmmi rádjái; 
5) Goahppelašjohka Birkejohnjálmmi rádjái, Birkejohka Badjegoržži rádjái sihke Goaskin-

johka Goaskinjávrri rádjái; 
6) Njiljohka 13 kilomehtera nuppi juovahatgietti rádjái;  
7) Áhkojohka goržži rádjái; sihke  
8) Gáregasjohka vihtta kilomehtera Luopmošjohnjálmmis bajás. 
Eará guoli go luossabivddus 1 momeanttas dárkkuhuvvon  luossagoargŋunviidodagain mear-

riduvvo guollebivddus Deanu čázádagas Norggain dahkkon soahpamuša 6 ja 7 artihkkalis dárk-
kuhuvvon soahpamušas addojuvvon stáhtaráđi ásahusas (358/2021), sihke guollebivddus 
Deanu čázádaga oalgečázádagain jagi 2021  addojuvvon stáhtáráđi ásahusas (360/2021). 
 

2 § 
 

Guollebivdu čuovvovaš luossabivdoneavvuiguin lea gildojuvvon 1 §:s namuhuvvon luossa-
goargŋunviidodagain miessemánu 1 beaivvi rájes gitta juovlamánu 31 beaivvi rádjái 2021: 

1) joddu ja meardi;  
2) njáŋggofierbmi;  
3) golgadat;  
4) stággu ja vuogga fatnasis guolástettiin. 

3 § 

 
Dát ásahus boahtá fápmui miessemánu 1 beaivve 2021 ja lea fámus jagi 2021 loahpa rádjái. 

 
 
Helssegis cuoŋománu 29 beaivve 2021 

 
 
 

Eana- ja meahccedoalloministtar Jari Leppä 

